
AXBOROT TEXNOLOGIYALARINING O‘QITISH METODIKASI 

 

Farg’ona davlat universiteti akademik litseyi “Aniq fanlar” kafedrasi Informatika va 

axborot texnologiyalari fani o’qituvchisi 

Mamadaliyeva Muhayyo Komiljonovna 

 

Annotatsiya: Informatika o‘qitish metodikasi – informatikani o‘quv predmeti 

sifatida va turli yoshdagi o‘quvchilarga  uni o‘rgatish jarayonining qonuniyatlarini 

o‘rganadigan fandir. 

Kalit  so’zlar: Axborot - bu boshqaruv apparati faoliyatining xam dastlabki 

nuqtasi, ham natijasidir. 

 

Informatika o‘qitish metodikasining maqsadi 

Informatika o‘qitish metodikasini o‘rganishning maqsadi o‘qituvchilarda o‘zining 

shaxsiy metodik tizimini ishlab chiqish va shakllantirishdan iborat. 

O‘qitishning metodik tizimi 

 

 

 

 

 

 

 

 

 

 

 

 

 

 

Informatika o‘qitish metodikasiga ... 

Informatika o‘qitish metodikasiga “Informatika” o‘quv predmetini o‘qitish uchun 

o‘quv-metodik, dasturiy, tashkiliy va texnik ta’minotni tadqiq etish hamda ishlab 

chiqish bilan shug‘ullanadigan, pedagogika va informatika fanining bir shoxobchasi 

sifatida qarash mumkin. 

O‘quv-metodik ta’minot 

O‘quv-metodik ta’minot sohasida  informatika o‘qitish metodikasi o‘z oldiga 

o‘quvchilar uchun darslik va o‘quv qo‘llanmalarini, o‘qituvchilar  uchun esa uslubiy 

ishlanmalarni yaratishni maqsad qilib qo‘yadi. O‘quv-metodik ta’minot – o‘quv 

dasturlari, darsliklar, o‘quv va uslubiy qo‘llanmalarni, shu jumladan, ularning elektron 

variantlarini qamrab oladi. O‘quv-metodik ta’minotning hozirgi vaqtdagi muhim 

tarkibiy qismi elektron o‘quv-uslubiy materiallardir. 

Dasturiy ta’minot 

Dasturiy ta’minot sohasida informatika o‘qitish metodikasi yangi dasturiy 

mahsulotni ishlab chiqishni, muayyan dasturiy mahsulotdan foydalanish maqsadga 

muvofiqligini asoslab beradi. Informatika kursining dasturiy ta’minoti 

kompyuterlarning bazaviy tayanch dasturiy ta’minoti va informatika kursining ma’lum 

bir mavzularini o‘rganishga yordam beradigan pedagogik dasturiy vositalar (PDV) 

kompleksidan tashkil topadi. 

Bazaviy dasturiy ta’minot quyidagilardan tashkil topadi: 

• klaviatura trenajeri; 

• dasturlash tillari; 

• Mikrosoft office paketi; 

• matn muharriri; 

• grafik muharrir yoki protsessor; 

• elektron jadvallar; 

• ma’lumotlar omborini boshqarish tizimlari; 

• lokal tarmoq bilan ishlash dasturlari va boshqalar. 

Pedagogik dasturiy vositalar quyidagilardan iborat: 

• o‘quv-o‘yin dasturlari; 

• o‘rgatuvchi va mashq qildiruvchi dasturlar; 

• test dasturlari; 

• elektron o‘quv materiallarini yaratish uchun uskunaviy dasturiy vositalar; 

• ma’lumotnoma tizimlari va boshqalar. 

Tashkiliy ta’minot 

Tashkiliy ta’minot sohasida informatika o‘qitish metodikasi Pedagogik dasturiy 

vositalar (PDV) va axborot texnologiyalarini o‘qitishda samarali qo‘llash  maqsadida 

ta’lim muassasalari xodimlari faoliyatini faollashtirishni ko‘zda tutadi. 

Texnik ta’minot 

• Texnik ta’minot sohasida informatika o‘qitish metodikasining maqsadi 

quyidagilardan iborat: 

• o‘quv-tarbiya jarayonida foydalaniladigan  texnik vositalarni tanlashni iqtisodiy 

asoslash; 

• kelajakda foydalanish istiqbollarini hisobga olgan holda informatika xonasining 

parametrlarini, jihozlarini aniqlash. 

DARS O‘TISH METODLARI VA UNGA TURLI JIHATDAN 

YONDASHISH 

 1. O‘qitish metodlarining serqirraligi, murakkab tuzilishga ega ekanligi unga turli 

jihatdan yondashuvlarda o‘z ifodasini topadi. 

Didaktik tadqiqotlar mashg‘ulot o‘tkazishni dialektik jarayon sifatida 

o‘rganadi. Unga ko‘ra: 

O‘qitish metodlari tizimi dinamikada, harakatda, ta’lim tizimida yuz berayotgan 

barcha o‘zgarishlarni hisobga olgan holda o‘zgaradi, rivojlanadi, deb qaraladi. 

Barcha metodlar bir-biri bilan aloqador. Biri ikkinchisini to‘ldiradi, biri 

ikkinchisiga bog‘liq. 

Dastlab, dars berish metodlarini tasniflashga an’anaviy jihatdan yondashilib, 

o‘rganiladigan bilim manbalariga ko‘ra guruhlarga ajratilgan. Bunday guruhlanishning 

ijrosi qadimgi falsafiy va pedagogik qarashlarga borib taqaladi. Bunday manbalar, 

qadimda uchta: amalda sinash, ya’ni praktika (tajriba), ko‘rgazmali, og‘zaki (so‘z 

orqali) ifodalangan. Jamiyat taraqqiyoti tufayli keyinchalik unga kitob bilan ishlash 

qo‘shildi. So‘nggi 20 yil mobaynida hayotga, shuningdek, ta’limga shiddat bilan yangi 

metodlar, qog‘ozsiz axborot manbai: video-kompyuter tizimi kirib keldi.  

2. Shunday qilib, hozirgi paytda o‘rganiladigan bilim manbalariga ko‘ra, 

metodlar 6 guruhga bo‘linadi, hamda qator usullarni o‘z ichiga oladi:  

1. Amalda sinash, tajriba metodi: 

• tajriba o‘tkazish, amaliyot o‘tkazish; 

• mashq qilish jarayonida qatnashish, mehnat, ishlab chiqarish. 

2. Ko‘rgazmali namoyish qilish metodi: 

• o‘quvchi, talabalar tomonidan kuzatish, amaliyot o‘tkazish. 

3. Og‘zaki so‘z orqali ifodalanadigan metod: 

• tushuntirish, ongiga yetkazish; 

• hikoya qilish;  

• o‘zaro fikr almashuv; 

• suhbat o‘tkazish; 

• yo‘l – yo‘riq, ko‘rsatma berish; 

• ma’ruza; 

• munozara, mubohasa, bahs va boshqalar 

4. Kitob bilan ishlash: 

• o‘qish, o‘rganish, tezda ko‘rib chiqish; 

• sitata keltirish va uning ustida ishlash, bayon yozish; 

• referat yozish, konspekt tuzish.  

5. Video metod:  

• kompyuterda mashq, test yechish; 

• nazorat o‘tkazish; 

• internetda ishlash; 

• o‘quv filmlarini tayyorlash va namoyish etish; 

• axborot texnologiyalariga asoslanib, ishlab chiqilgan dasturlar asosida 

kompyuterda iqtisodiy ko‘rsatkichlarni hisoblash, ularga omillar ta’sirini o‘rganish; 

• multimedia asosida taqdimot tayyorlash, namoyish etish va boshqa shu kabilarni 

qamrab oladi. 

6. Pedagog olimlar (M.A. Danilov, B.P. Yesipov) o‘quv jarayonini tashkil 

qilish maqsadlari va uni amalga oshirish bosqichlariga ko‘ra dars o‘tish 

metodlarini quyidagi guruhlarga ajratadi:  

• bilimni egallash;  

• malaka va ko‘nikmalarni shakllantirish;  

• olingan bilimni amalda qo‘llash; 

• ijodiy faoliyat; 

• olingan bilimni mustahkamlash;  

• bilim, malaka va ko‘nikmalarni tekshirish metodlari  

Guruhlashdan ko‘rinib turibdiki, u dars jarayonini tashkil qilishning klassik sxemasi 

asosiga qurilgan. Bunda asosiy maqsad, pedagoglarga o‘quv–tarbiya jarayonini amalga 

oshirish va metodlar majmuini soddalashtirishga qaratilgan. 

